
ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ և 2026 ԹՎԱԿԱՆԻ ԱՊՐԻԼԻ 9-Ի N 459-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՈՒ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արդարադատության նախարարություն
	22.05.2026թ.

	
	N /27.0.1/26831-2026

	[bookmark: _GoBack]««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման և 2026 թվականի ապրիլի 9-ի N 459-Ն որոշման մեջ փոփոխություններ և լրացումներ կատարելու ու Արտաքին գործերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ հաշվի առնելով այն հանգամանքը, որ Հայաստանի Հանրապետության կառավարության 2026 թվականի ապրիլի 9-ի N 459-Ն որոշմամբ հաստատված հավելվածի 8-րդ կետի գործող կարգավորմամբ սահմանվում է, որ փոխհատուցման ենթակա գումարը Հայաստանի Հանրապետության քաղաքացու բանկային հաշվեհամարին փոխանցվում է հնգօրյա ժամկետում՝ առաջարկում ենք Նախագծի 2-րդ կետի 2-րդ ենթակետով նույնպես սահմանել հստակ ժամկետ՝ դրամական փոխանցումներն իրականացնելու համար։
	Ընդունվել և կատարվել է համապատասխան փոփոխություն։

	2. Ֆինանսների նախարարություն
	22.05.2026թ.

	
	N 01/8/13612-2026

	Ի կատարումն ՀՀ վարչապետի աշխատակազմի ս.թ. մայիսի 21-ի N 02/16.16/17354-2026 հանձնարարականի՝ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման և 2026 թվականի ապրիլի 9-ի N 459-Ն որոշման մեջ փոփոխություններ և լրացումներ կատարելու ու Արտաքին գործերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2026թ. պետական բյուջեով նախատեսված ՀՀ կառավարության պահուստային ֆոնդից ՀՀ արտաքին գործերի նախարարության կողմից իրականացվող 1061 ծրագրի «11011. ՀՀ քաղաքացիների իրավունքների և շահերի պաշտպանություն» միջոցառմանը հատկացնել 450.0 մլն դրամ՝ ՀՀ կառավարության 2026 թվականի ապրիլի 9-ի N 459-Ն որոշմամբ Մերձավոր Արևելքում ռազմական գործողություններով և անվտանգային իրավիճակով պայմանավորված Հայաստանի Հանրապետություն վերադարձի ավիատոմսերի համար փոխհատուցում տրամադրելու նպատակով, որի վերաբերյալ բովանդակային առարկություններ չունենք:
Միաժամանակ, առաջարկում ենք որոշման նախագծում և հավելվածներում կատարել տեխնիկական բնույթի հետևյալ շտկումները` 
•	Որոշման նախագծի վերնագրում «վերաբաշխում» բառից հետո հանել «փոփոխություն» բառը:
•	Որոշման նախագծի 1-ին կետից հանել «N6 հավելվածում կատարվող փոփոխություն» բառերը, ինչպես նաև «փոփոխություններ` համաձայն N 1, 2  3 և  4 հավելվածների» բառերը փոխարինել «փոփոխություններ և լրացումներ` համաձայն N 1, 2 և 3 հավելվածների»:
•	Հավելվածների վերնագրերում «փոփոխությունները» բառից հետո ավելացնել «լրացումները» բառերը:
•	Նախագծի հավելվածներից հանել N 2 և N 3 հավելվածները:
•	N 4 հավելվածի ձևաչափը համապատասխանեցնել ՀՀ կառավարության 25.12.2025թ. N 1910-Ն որոշման N 4 հավելվածի ձևաչափին:
•	N 4 հավելվածում 1061 ծրագրի «11011. ՀՀ քաղաքացիների իրավունքների և շահերի պաշտպանություն» միջոցառման «ՍՈՑԻԱԼԱԿԱՆ  ՆՊԱՍՏՆԵՐ ԵՎ ԿԵՆՍԱԹՈՇԱԿՆԵՐ» տողից հետո ավելացնել «Սոցիալական օգնության դրամական արտահայտությամբ նպաստներ (բյուջեից)» տողը՝ համապատասխան ցուցանիշներով:
•	N 4 հավելվածում 1139 ծրագրի «11011. ՀՀ կառավարության պահուստային ֆոնդ» միջոցառման «ԸՆԹԱՑԻԿ ԾԱԽՍԵՐ» տողից հետո «ՈՉ ՖԻՆԱՆՍԱԿԱՆ ԱԿՏԻՎՆԵՐԻ ԳԾՈՎ ԾԱԽՍԵՐ», «ՀԻՄՆԱԿԱՆ ՄԻՋՈՑՆԵՐ», «ՇԵՆՔԵՐ ԵՎ ՇԻՆՈՒԹՅՈՒՆՆԵՐ», «- Շենքերի և շինությունների կապիտալ վերանորոգում» տողերը փոխարինել «ԸՆԹԱՑԻԿ ԾԱԽՍԵՐ», «ԱՅԼ  ԾԱԽՍԵՐ», «Պահուստային միջոցներ» տողերով:
•	N 5 հավելվածում ճշտել 1061 ծրագրի «11011. ՀՀ քաղաքացիների իրավունքների և շահերի պաշտպանություն» միջոցառման անվանումը և նկարագրությունը:
	Ընդունվել և կատարվել են համապատասխան փոփոխություններ։



